
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
 
------------------  2018 թվականի  N -------Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ՆՈՅԵՄԲԵՐԻ 20-Ի N 746 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  
ԿԱՏԱՐԵԼՈՒ ՄԱՍԻՆ
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածով` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2000 թվականի նոյեմբերի 20-ի «Նորավանք» գիտակրթական հիմնադրամ ստեղծելու մասին» N 746 որոշման՝
1)  2.1-րդ կետում «կառավարության» բառը փոխարինել «վարչապետի» բառով, 

2) հավելվածի՝ 

ա. 2-րդ կետում «կառավարության աշխատակազմն է» բառերը փոխարինել «վարչապետի աշխատակազմն է» բառերով,
բ. 24-րդ կետում «տասն» բառը փոխարինել «քսաներկու» բառով,

գ. 25-րդ կետում  «Հոգաբարձուների խորհրդի անդամի լիազորությունների դադարման դեպքում խորհրդի նոր անդամը նշանակվում է Հայաստանի Հանրապետության վարչապետի կողմից:» բառերը փոխարինել «Հոգաբարձուների խորհրդի անդամը նշանակվում է Հայաստանի Հանրապետության վարչապետի կողմից, այդ թվում՝ հոգաբարձուների խորհրդի անդամի լիազորությունների դադարման հիմքով խորհրդի նոր անդամ նշանակելու դեպքում:» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հ Ի Մ Ն Ա Վ Ո Ր Ո Ւ Մ
1. Անհրաժեշտությունը: 

«Հայաստանի Հանրապետության կառավարության 2000 թվականի նոյեմբերի 20-ի N 746  որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը  պայմանավորված է «Նորավանք» գիտակրթական հիմնադրամի կանոնադրությունը, ինչպես նաև հիմնադրամի հոգաբարձուների խորհրդի անհատական կազմը կառավարությունում տեղի ունեցած փոփոխություններին համապատաս-խանեցնելու անհրաժեշտությամբ:
2. Ընթացիկ իրավիճակը և Կարգավորման նպատակը և բնույթը:
ՀՀ կառավարության 2000 թվականի նոյեմբերի 20-ի N 746  որոշմամբ ստեղծվել է  «Նորավանք» գիտակրթական հիմնադրամը: Հիմնադրամի կանոնադրությամբ սահմանվել է, որ հիմնադրամի հիմնադիրն է Հայաստանի Հանրապետությունը` ի դեմս Հայաստանի Հանրապետության կառավարության, իսկ հիմնադրի անունից հանդես եկող պետական լիազոր մարմինը Հայաստանի Հանրապետության կառավարության աշխատակազմն է:
Նախագծով մասնավորապես առաջարկվում է որոշման 2.1-րդ և կանոնադրության 2-րդ կետերում «կառավարության» բառը փոխարինել «վարչապետի» բառով, քանի որ կառավարության աշխատակազմը օրենքի ուժով դարձել է վարչապետի աշխատակազմ:

Նկատի ունենալով այն հանգամանքը, որ հիմնադրամը ֆինանսավորվում է հիմնականում պետական բյուջեի հաշվին՝ լիազոր մարմին հանդիսացող վարչապետի աշխատակազմի կողմից, սակայն հիմնադրամի հոգաբարձուների խորհրդի կազմում մնացել են նախկին պաշտոնյաներ՝ նպատակահարմար է փոփոխություններ կատարել հիմնադրամի կանոնադրության մեջ, որոնց արդյունքում հնարավոր կլինի վարչապետի որոշմամբ ձևավորել հոգաբարձուների խորհրդի նոր կազմ՝ դրանում ընդգրկելով կառավարության ներկայացուցիչների: 

3. Ակնկալվող արդյունքը:

Նախագծի ընդունման արդյունքում «Նորավանք» գիտակրթական հիմնադրամի կանոնադրությունը կհամապատասխանեցվի կառավարությունում տեղի ունեցած փոփոխություններին,  իրավական հիմք կստեղծվի հիմնադրամի հոգաբարձուների խորհրդի կազմի ընդլայնման համար:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ՆՈՅԵՄԲԵՐԻ 20-Ի N 746 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  

ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Որոշման նախագծի ընդունումը այլ իրավական ակտերի ընդունման կամ գործող ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ՆՈՅԵՄԲԵՐԻ 20-Ի N 746 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  

ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵԻ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ  ՎԵՐԱԲԵՐՅԱԼ

Որոշման նախագծի ընդունումը պետական բյուջեում լրացուցիչ ծախսերի անհրաժեշտություն չի առաջացնում:
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ՆՈՅԵՄԲԵՐԻ 20-Ի N 746 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարության 
	Առաջարկություններ չունի
	
	

	ՀՀ ֆինանսների նախարարություն
	Առաջարկություններ և դիտողություններ չունի
	
	


